
lI-Qorti

Preliminari

1. Ratli b’rikors guramentat tat-8 ta’ Mejju 2015 l-atturi ppremettew li fI-10 ta’
Marzu 2012 sehh inc¢ident fil-Manoel Island Yacht Yard, il-Gzira meta |-yacht
‘C'est la Vie’, appartenenti lil konvenut Nicholas Schembri waqa’ fuq il-yacht

‘Perhaps’ appartenenti lill-attur Anthony Bonello liema yachts kienu jinsabu

fil-kustodja tas-soc¢jeta konvenuta Manoel Island Yacht Yard Limited (‘Yacht
Yard’). Gie allegat mill-atturi li huma garbu danni fl-ammont komplessiv ta’
€16,862.32, fejn €14,562.32 hija somma li ghaddiet lill-assikurat taghha kif
kienet obbligata taghmel a tenur tal-polza t’assikurazzjoni filwagt li €2,300
huma hlas ta’ excess mgarrba minn Anthony Bonello. Gie premess li huma I-
konvenuti jew min minnhom |i minhabba imprudenza, imperizja, negligenza
u inosservanza tar-regolamenti, bi ksur tal-Artikoli 1031 u 1032 (1) tal-
Kapitolu 16 li sehh dan l-in¢ident u danni. Inghad ukoll li nonostante li I-
konvenuti gew interpellati sabiex jaghmlu tajjeb ghad-danni permezz ta’ ittra
uffi¢cjali tat-8 ta’ Mejju 2013 u ohra tal-10 ta’ Marzu 2014, il-konvenuti ¢ahdu
kull responsabbilita ghal dan I-akkadut. Huwa ghalhekk li I-atturi intavolaw din

I-azzjoni odjerna u geghdin jitolbu lil din il-Qorti

“1. Tiddikjara lill-intimati Nichoals Schembri u Manoel Island Yacht Yard
Limited, jew min minnhom, unikament responsabbli ghall-incident fuq
deskritt u ghad-danni kollha li bhala konsegwenza tal-istess garrbu r-

rikorrenti;

2. Tillikwida d-danni sofferti mir-rikorrenti fl-ammont komplessiv ta’
sittax-il elf tmien mija tnejn u sittin ewro tnejn u tletin centezmu
(€16,862.32) in kwantu ghal erbatax-il elf hames mija tnejn u sittin ewro
tnejn u tletin centzmu (€14,562.32) favur s-socjeta’ rikorrenti Elmo
Isurance Limited u in kawntu ghal elfejn u tlett mitt ewro (€2,300) favur

ir-rikorrent Anthony Bonello, occorendo bl-opra ta’ periti nominandi;

3. Tikkundanna lill-intimati Nicholas Schembri u Manoel Island Yacht Yard
Limited, jew min minnhom, ihallsu lir-rikorrenti I-ammont komplessiv ta’
sittax-il elf tmien mija tnejn u sittin ewro tnejn u tletin centezmu

(€16,862.32) in kwantu ghal erbatax-il elf hames mija tnejn u sittin ewro



2.

tnejn u tletin centzmu (€14,562.32) favur s-socjeta’ rikorrenti EImo
Isurance Limited u in kawntu ghal elfejn u tlett mitt ewro (€2,300) favur

ir-rikorrent Anthony Bonello, hekk likwidata.

Bl-ispejjes, komprizi dawk tal-ittra ufficjali tat-8 ta’ Mejju 2013 u l-ittra
ufficjali tal-10 ta’ Marzu 2014, u bl-imghax legali b’effett mit-8 ta’ Mejju

2013 kontra I-istess intimati, li huma ngunti ghas-subizzjoni.”

B’risposta tas-26 ta’ Mejju 2015 Nicholas Schembri ec¢epixxa li huwa gatt ma
jista’ jinsab resposnabbli ghall-in¢ident peress li I-yacht kien taht il-kura u
kustodja tas-socjeta Manoel Island Yacht Yard Ltd u kienet I-istess socjeta li
hadet hsieb ittella il-yacht mill-bahar u tpoggieh fuq l-art. Eccepixxa wkoll li I-
atturi ghandhom jipprovaw illi kien hemm xi negligenza da parti tieghu.
Minghajr pregudizzja ghadda sabiex eccepixxa li fid-data tal-inc¢ident kien
hemm maltempata kbira illi kkawzat I-incident in ezami u ghalhekk kien kaz
purament fortuwitu u li sehh bhala rizultat ta’ forza magguri li fugha huwa ma
kellux kontroll. Finalment gie eccéepiet li l-atturi jridu jipprovaw il-quantum

tad-danni sofferti.

B’risposta tal-10 ta’ Gunju 2015, is-soc¢jeta konvenuta eccepiet |li m’hijiex il-
legittimu kontradittur. Minghajr pregudizzju gie eccepiet ukoll li hi ma tistax
tinzamm responsabbli ghal ebda danni sofferti mill-atturi u dan peress li I-
incident sehh minhabba maltempata gawwija li hakmet il-gzejjer Maltin fil-
jum in kwistjoni liema ghalhekk tammonta ghal force majeur jew Act of God.
Is-so¢jeta konvenuta eccepiet ukoll li s-socjeta assikuratrici attrici ghandha
ggib prova tal-obbligu kuntrattwali taghha li thallas l-asskikurat taghha fic-
cirkostanzi odjerni. Eccepiet ukoll li hija m’ghandha thallas ebda danni u fi

kawlunkwe kaz, l-atturi ghandhom igibu prova tad-danni.



4. Rat il-provi kollha mressga mill-partijiet.

5. Rat in-nota ta’ sottomissjonijiet tal-atturi tal-15 ta’ Gunju 2022 u n-nota ta’
sottomissjonijiet tal-konvenut tal-14 ta’ Settembru 20222 filwaqt li s-so¢jeta

konvenuta ma pprezentat ebda nota ta’ sottomissjonijiet.

6. Ratilli I-kawza thalliet ghas-sentenza.

Ikkunsidrat

L-Azzjoni Attrici

7. L-attur huwa proprjetarju tal-jott bl-isem Perhaps li fil-lejl ta’ bejn id-9 u I-10
ta’ Marzu 2012 garrab hsarat wara li waqa’ fuqu il-jott bl-isem C'est la vie,
proprjeta tal-konvenut Schembri. Iz-zewh opri tal-bahar kienu jinstabu fil-
Manoel Island Yacht Yard il-Gzira taht il-kustodja tas-soc¢jeta’ konvenuta. Dak
il-lejl kien hafna rih li mumenti minnhom lahaq forza 9. Filwaqt li d-dghajsa
tal-attur kienet imgieghda biss fuq il-puntali, id-dghajsa ta’ Schembri apparti
I-puntali kellha wkoll craddle. L-attur jinsisti li |-jott tieghu garrab hsarat
minhabba imprudenza, imperizja, negligenza u inosservanza tar-regolamenti
mill-konvenuti jew min minnhom u ghalhekk intavola |-azzjoni odjerna jitlob

il-hlas ta’ danni li huwa sofra.

8. Min-naha taghhom il-konvenuti e¢éepew li ghal ragunijiet minnhom moghtija
m’ghandhomx jinsabu responsabbli. Jilgghu ghall-azzjoni attrici billi jsostnu li

[-akkadut sehh minhabba r-rih gawwi li hakem il-gzejjer Maltin f'dak il-lejl u

! Fol 254 et seq tal-process.
2 Fol 267 et seq tal-process.



allura ghandha titgies bhala act of God. In oltre it-tnejn jec¢cepixxu li I-atturi

ghandhom jippruvaw id-danni li huma soffrew.

Provi

. Xehed Anthony Bonello fejn ikkonferma li hu sid tad-dghajsa bl-isem Perhaps.
Spjega li kull sena itellghu d-dghajsa Manoel Island Yacht Yard ghal
manutenzzjoni, u fMarzu 2012 ¢empilu wiehed mill-Menigers tal-Yacht Yard
fejn qallu biex imur sal-Yacht Yard ghax gara incident u d-dghajsa tieghu
kienet involuta. Jispjega li hija I-Yacht Yard li hija responsabbli ittella’ d-
dghajsa fuq l-art u jaghmlulha I-puntali — jenfasizza li |-puntali huwa ma
jmisshomx u hija I-Yacht Yard li hija responsabbli. Dwar I-incident jghid li I-
arblu tad-dghajsa ta’ hdejn tieghu waqa’ u kissirlu parti mill-mast pero I-body
tad-dghajsa ma ntmessx. Huwa jghid li I-Yacht Yard kienu galulu li kienet
cediet il-cradle tad-dghajsa ta’ hdejhom. Meta gie mistogsi jekk kienx hemm
incidenti ohra fil-Yacht Yard dak inhar tal-incident tieghu, ix-xhud jghid li ma
jafx. Jghid li wara li sar l-inc¢ident, il-Yacht Yard qalulu sabiex imur ikellem lil
tal-insurance tieghu u hallas €2,300 biex fetah il-claim. Jghid li huma ghamlu
t-tiswijiet kollha, taw I-ircevuti kollha lill-assikurazzjoni u huma tawhom il-flus
lura ta’ kemm hargu spejjez. Jghid li wara li sar |-in¢ident il-Yacht Yard ma
kellmuhx aktar dwar l-in¢ident. Xhed li s-sid tad-dghajsa li waqghet fuq tieghu

ma kien tah ebda informazzjoni fuq il-cradle.

In kontro-ezami x-xhud jghid li huwa kien ilu xi 12-il sena jiehu d-dghajsa il-
Yacht Yard. Jikkonferma li bhala procedura wara li tittella mill-bahar u tinstaq
sal-Yard, hija I-Yacht Yard li tiehu hsieb kollox u cioe li jtellghu u jpoggu |-yacht
f'postu u l-istess biex titnizzel, hija I-Yacht Yard li tnizzilha sal-bahar.

Jikkonferma li dak inhar tal-incident kien hemm hafna rih. Jghid li huwa meta



mar fuq il-post wara l-in¢ident, huwa c¢cekkja I-puntal tieghu u sab li kollox

kien sew.

10. Xehdet Fiona Zammit, supervisor fil-marine department mas-socjeta Elmo
Insurance. Tispjega li Anthony Bonello kellu polza li tkopri hull and liability, li
tkopri accidental damage, storm damage, fire damage, lightening, liability,
stranding and grounding.? Tikkonferma li dak inhar tal-in¢ident il-polza kienet
vigenti. Tispjega li huma saru jafu bl-in¢ident billi I-assigurat taghhom mar fl-
ufficcju taghhom f'Marzu 2012 u nformahom b’dak li gara u huma mill-ewwel
bghatu surveyer, lill-Kaptan Mario Grech fuq il-post. Huwa hejja rapport fejn
spjega li d-dghajsa tal-assikurat taghhom kienet mal-art u hdejha kien hemm
id-daghjsa C’est la Vie. Spjegat li din I-ahhar dghajsa ma kellhiex cradle
b’sahhtu bizzejjed ghax ma kellux bizzejjed sapport, tghid li gam ir-rih u dik id-
dghajsa inqalbet fuq id-dghajsa tal-klijent taghhom u bil-mast ghamlet il-
hsara. Kopja ta’ dan ir-rapport gie pprezentat mix-xhud. Tispjega li wara li sar
dan ir-rapport, iccekjaw li I-polza kienet tkopri wahda minn dawk il-perikli li
kkawza I-hsarat, il-klijent gab stimi minghand Manoel Island Yacht Yard Ltd li
sussegwentament intbaghtu lis-surveyor fejn dan ikkonfermahom u ghalhekk
setghu johorgu I-pagamenti relattivi. Ikkonfermat ukoll li inghataw l-ircevuti,
li kopja taghhom hija pprezentat ukoll. Tghid li I-pagament kien ta’ €16,852
(kopja tal-istima pprezentata). Ix-xhud spjegat ukoll il s-surveyor ghamel
rapport fuq il-cradle, li gie wkoll ipprezentat. Spjegat li huma bghatu
korrispondenza elettronika lil Yacht Yard biex jaraw jekk investigawx il-kaz
izda gatt ma kellhom twegiba. Ix-xhud ikkonfermat li apparti dik il-claim ma
dahlu ebda claim ohra u tikkonferma li hemm madwar ghoxrin jew tletin
dghajsa ohra li jitgedu f'dik I-istess Yacht Yard u li huma assikurati ma’ EImo

Insurance.

3 Kopija tal-polza a fol 36.



11. Xehed ukoll il-Kaptan Mario Grech li kkonferma r-rapporti tieghu. Jghid li
huwa kien gie informat mis-socjeta EImo Insurance li kien hemm jott assikurat
maghhom li soffra xi danni u mar fuq il-post biex jara. Jghid li huwa kien sab li
d-dghajsa kienet fuq I-art u fug in-naha tax-xellug kien hemm dghajsa ohra,
C'est la vie, li nqalbet u strahet mad-dghajsa Perhaps u kkagunat diversi
hsarat. Jispjega li mal-lejl ta’ bejn id-9 ta’ Marzu u 1-10 ta’ Marzu 2012 kien
ghamel hafna rih qawwi li qaleb il-jott C’'est la vie. Meta gie mistogsi jekk kienx
hemm dghajjes ohra li gralhom hsarat, ix-xhud jghid li huwa kien staqgsa lil
rapprezentant tal-Yacht Yard u dan kien qallu li ma kienx hemm ohrajn li
sofrew danni. Ix-xhud jispjega li barra cradle ikun hemm ukoll side support. Ix-
xhud jikkjarifika li meta mar biex jaghmel ir-rapport wara l-inc¢ident sab il-jott
C'est la vie fuq side support biss. Ix-xhud jghid li cradle li kien fugha C'est la
vie kienet mghawga bil-piz tal-jott. Jghid li ghalih il-kagun tal-in¢ident kien il-

cradle ghax ma tax sapport suffi¢jenti.

In kontro-ezami jghid li huwa ra l-arblu tal-jott C'est la vie fuq il-bejt tal-ufficini
tal-Yacht Yard. lJispjega li I-arblu ngasam bid-daqga. Qal ukoll li wara I-
incident, il-jott ma regghux ghamluh fuq il-cradle izda fuq il-puntali. ll-Kaptan
ikkjarifika li gabel I-incident huwa ma kienx ra il-jott u ghalhekk ma jistax jghid
jekk kienx hemm puntali barra |-cradle, li jista’ jghid huwa li wara Il-incident il-
jott tgieghed fuq il-puntali. Ix-xhud jghid li dak li huwa zgur huwa li I-jott C'est
la vie ma kellux sapport adekwat. Ix-xhud spjega li meta d-dghajsa tkun fuq I-
art u tkun hadt il-prekawzjonijiet kollha li tkun imgieghda sew bil-puntali,
kunjardi msammrin, et¢, m’hemmx wisq aktar x’wiehed jista’ jaghmel. Ix-xhud
ikkonferma li huwa ma dahalx fil-kwistjoni ta’ min kien approva I-cradle ghal
jott C’est la vie. Jikkonferma li dak inhar tal-in¢ident kien hemm grigalata. Ghal
mistogsija jekk kienx isehh dan I-incident kieku ma kienx hemm grigalata, ix-

xhud jghid li huwa ma jistax jghid fi zgur pero “x’aktarx li ma kienx isehh li



kieku ma kienx hemm ir-rih”4. Jikkonferma li skontu ghalhekk I-in¢ident sehh

minhabba r-rih.

In ri-ezami jikkonferma Il-cradle tal-jott C’'est la vie kien fuq il-bejt tal-Yacht
Yard ukoll. Ix-xhud jikkonferma li biex jitgieghed jott fuq cradle u sapport
iehor jehtieg ¢ertu sengha. Ix-xhud insista li I-in¢ident sehh ghax is-supporting

system failed.

12. Xehed il-konvenut Nicholas Schembri permezz t’affidavit. Huwa spjega li
huwa kien xtara d-dghajsa minn barra minn Malta u kien mar ghaliha hu. Jghid
li fix-ship yard minn fejn gabarha kienet fuq cradle u huwa ha d-disinn taghha
sabiex jikkummissjona wahda bhala li seta’ juza Malta. Jghid li I-cradles ivarjaw
skont id-dags tad-dghajsa. Ix-xhud jghid li huwa dejjem gieghda fil-yard ta’
Manoel Island. Jghid ukoll li ghalkemm huwa jista’ jmur jaghmel xoghlijiet fuq
il-jott gewwa I-yard, huwa ma jistax imiss il-cradle jew il-puntali. Jghid li huwa
kien ilu juza I-cradle mill-bidunett u gqatt ma kellu problemi biha. Qal li meta
sema’ li kien ser ikun hemm maltempata huwa mar jara li ma kien hemm xejn
fuqg id-dghajsa li seta’ jtir. Qal li fid-9 ta’ Marzu 2012 huwa rcieva telefonata
tinformah li Alex Gauci, dependant tal-yard kien gieghed jipprova jikkuntatjah
u kien gallu li kien gara xi haga fil-yard. Jghid li huwa mar il-yard u sab id-
dghajsa tieghu mal-art. Jghid li hadd mill-management tal-yard ma kien mar
ikellmu. Kompla jispjega li huwa kopert bil-polza t’assikurazzjoni mas-socjeta
Mapfre Middlesea plc u ghalhekk ghamel claim maghhom. Min-naha
taghhom baghtu lill-Inginier Paul Cardona sabiex jaghmel survey u jirraporta
fug dak illi kien gara. Ikkonkluda I-affidavit tieghu billi gal li huwa kien kellem
lil Andrew Wilson, meniger tal-yard u staqgsih jekk kienx hemm xi video

footage izda r-risposta li ha kienet li kien wisq maltemp u ma kien jidher xejn.

4 Fol 123 tal-process.



13.

In kontro-ezami spjega li sakemm huwa kien Franza minn fejn huwa xtara d-
dghajsa, id-dghajjes kienu mgieghda fuqg cradle biss u xejn aktar pero li kienu
jaghmlu kien li d-dghajjes kienu jgieghduhom fid-direzzjoni li gej ir-rih. Qal li
hemmek kien ikollhom rih gawwi mill-Majjistral ta’ kuljum, imma ras id-
dghajsa kienu jitfghu gor-rih. Ix-xhud gal li gurnata jew tnejn wara li jnehhi |-
jott minn fuqil-cradle huwa kien jehodha I-garaxx tieghu. Jikkonferma li huwa
dejjem ikun prezenti meta tittella d-dghajsa mill-bahar ghal fuq l-art. Bhala
puntali x-xhud jghid li dik is-sena tal-in¢identi kienu tqieghdu wiehed quddiem
u wiehed wara, u wiehed fuqg kull genb. Fejn u kemm jitgieghdu puntali
jiddecidihom il-haddiem tal-yacht yard pero jekk jara li m’hemmx bizzejjed
kien jghidilhom biex izidu u kienu jaccettaw. Jghid li gurnata gabel il-maltemp,
mar jara jekk kellux xi affarijiet li setghu itiru, peress li kien imbassar li ha jkun
rih gawwi u meta kien hemm kellem lil tal-yard biex izidulu I-puntali u kienu

galulu li hija xi haga normali li jaghmlu, pero ma jafx jekk ziduhomx

Permezz t’affidavit xehed ukoll Norman Grech, Slips and Hard Standing
Manager mal-kumpanija Manoel Island Yacht Yard Ltd. Jghid li I-kumpanija
twettaqg xoghol ta’ tiswijiet fuq jotts kif ukoll itellghu u jahznu I-jotts. Jghid
ukoll li I-istess kumpanija timpjega haddiema ta’ sengha mharrga u mgasmin

f'timijiet skont is-sengha relattiva taghhom. Huwa kompla jixhed kif gej:

“1. Nhar it-Tnejn 30 ta’ Jannar 2012 CY C’Est La Vie kien giet merfugha bil
crane (hoist) u imserrha fiz-zona tal-ufficcju principali fuq il-konkrit li kien
ghadu kif sar gdid.

2. ll-jott kien imserrah bil-pruwa li thares lejn il-bini tal-ufficini fug zewg
bicciet tal-injam ta tliet pulzieri.

3. Fug naha tax-xellug tieghu kellu il-jott MY Perhaps jott ta’ tmintax il-
metru [...]

4. Giet segwieta |-proc¢edura tax-xoghol normali li ladarba | jott jintrefa
mill-bahar huwa jigi trasportat lejn il-post maghzul il-prim jigi mserha fuq
zewg injamiet ta’ madwar tliet pulzieri u |-jott jitbaxxa sew fuq dawn il-
blokki.



5. Imbaghad dawn il-blokki jigu spezzjonati biex ikun zgur li hadu piz tal-
jott.

6. ll-cradle tal-jott (li get fornuta mis-sid) giet impoggija fil-post kif indikat
mis-sid. Sitt puntalli ohra ta’ 100mm x 100mm gew mizjuda mal-jott erba’
f'nofs is-sezzjoni ta’ nofs, wiehed quddiem u wiehed fuq il-poppa.

7. Ladarba il-cradle u I-puntali kienu sew fil-post is-slings tal-krejn
jitbaxxew u mnehhija, il-krejn gie imnehhi minn fuq il-jott.

8. Nhar is-Sibt 10 ta’ Marzu 2012 kien imbassar rih mil-Lvant ta’ forza
tmienja.

9. Bhala procedura, tliet haddiema b’esperjenza fug dan it-tip ta’ xoghol
[...] kienu xoghol fil-post jaghmlu rawnds biex jiccekkjaw u jaraw jekk
hemmx puntalliimwaqqa jew affarijiet ohra li jistghu jigrilhom il-hsara jew
perikli ohra.

10. Ghall-habta tad-21:10 [tnejn minn tliet haddiema] kienu fuq it-tielet
rawnd taghhom, kien ghadhom kemm ivverifikaw il-puntali ta’ C'est la Vie
u tal-madwar kienu sewwa u pproccedew biex jiccekkjaw dghajjes ohra
sistematikament fl-istess zona. Kif [it-tielet haddiem] kien ged joqgrob iz-
zona minn direzzjoni ohra ¢irka nofs siegha wara ra lil jot C'est la Vie
jistrieh fuq in-naha tal-port tieghu mal-art. [...]

11. Waqt spezzjoni mill-grib huma raw il-cradle tal-jott kienet imwaqqa
fug genb tal-port mghawga mis-sezzjoni tan-nofs. Ill-puntali tal-injam tal-
jott kienu imxerrda taht il-yacht.

12. ll-parti ta’ isfel tal-arblu kien miksur minn tliet postijiet waqt li I-parti
ta’ fuq kien jistrieh fuq jott Perhaps.

13.[...]

14. L-ghada filghodu mexxejna dghajjes ohra fl-inhawi biex naghmlu
access ghal zewg krejnijiet tas-Swaey biex nergaw nerfaw il-jott C'est La
Vie fil-pozizzjoni wiegfa tieghu.”>

In kontro-ezami jghid li r-rapport li huwa zied fl-affidavit tieghu kien sar wara
[-akkadut mhux aktar pero minn gimghatejn wara. Jikkonferma li huwa ma
kien zied xejn aktar bejn il-guranta li ghamel ir-rapport u l-affidavit. Jghid li
milli jiftakar langas wara li ghamel I|-affidavit ma kien zied xejn fih. Spjega li
bhala proceduri meta persuna tiddeciedi li ser tgieghed id-dghajsa f’"Manoel
Island Yacht Yard, dan jinghata data u hin fix hin ghandu jgib id-dghajsa, huma
jkunu lesti bil-krejn halli jerfa’ d-dghajsa bi¢-cineg. Jispjega li ¢-¢ineg jitgieghdu

f'post partikolari sabiex ma ssirx hsara lid-dghajsa. Sid id-dghajsa C’est la vie

5 Fol 172 — 173 tal-process.

kien klijent li ma kienx I-ewwel darba li pogga id-dghajsa hemm u spjega li
kienu jafu fejn ghandhom igieghdu ¢-cineg mis-snin ta’ gabel. Jikkjarifika li sid
id-dghajsa li jaghmel huwa li jiehu d-dghajsa hdejn il-moll, imbaghad hija I-
yacht yard li tiehu hsieb ittella d-dghajsa mill-bahar u tgieghda f’postha. F'dan
il-kaz jghid li d-dghajsa ittiehed fil-post allokat ghaliha, jghid li nizlu I-jott fuq
bi¢cctejn injamiet (mhux puntali) sabiex id-dghajsa tigi invellata u I-piz taghha
(mhux kollu) jigi trasferit minn fuq i¢-¢ineg tal-krejn ghal fug dawn I-injamiet
(blocks). F’dak il-mument titqieghed il-cradle, (li f'dan il-kaz kien provdut minn
sid id-dghajsa) u ziedu zewg puntali fil-genb u wahda wara u wahda quddiem.
II-haddiema jivverifikaw li |-piz gieghed fuq il-puntali. Jikkjarifika li huwa ma
kienx prezenti ghal danil-process izda gieghed jispjega |-procedura u ghalhekk
ma jistax jghid x’gara ezatt f'dan il-kaz. Jghid li I-cradle kienu jzommuha fil-
yacht yard anke meta ma kinitx tkun gieghda tintuza. Meta gie mistogsi x'inhi
I-pro¢edura meta jkunu jafu li ser ikun hemm rih gawwi, ix-xhud spjega li meta
jkunu jafu li ser ikun forza 8 ikollhom haddiema apposta jaraw id-dghajjes.
Meta gie mistogsi jekk jizdidux il-puntali meta jkunu jafu li gej ir-rih, ix-xhud
jispjega li mhux possibbli li wiehed izid il-puntali u dan ghaliex il-puntali
jitgieghdu skont kemm huwa kbir il-jott u wkoll wiehed ghandu jogghod
attent minhabba I-hull li ma ssirlux hsara u generalment ma jkunx hemm aktar
post fejn jizdiedu aktar puntali. F'dan il-kaz kellu zewg puntali fug kull naha,
wahda quddiem u wahda wara, jippreciza li li kieku ma kellux il-cradle kien

ikollu sitt puntali fug kull naha.

Spjega li I-post fejn titgieghed id-dghajsa huwa maghzul mix-xuffier tal-kejn u
[-assistent tieghu, it-tnejn impjegati mas-socjeta Manoel Island Yacht Yard
Ltd. Jikkjarifika wkoll li l-injamiet li fuqu jistrieh il-jott huma proprjeta ta’
Manoel Island Yacht Yard Ltd. Ix-xhud jghid li dak li inghad fir-rapport hija I-
procedura u ma jistax jikkonferma jekk il-blokok tal-injam gewx spezzjonati

gabel nehhew il-piz minn fuq il-krejn. Spjega li bhala procedura jkun sid id-

dghajsa li jindika fejn ghandha titpogga I|-cradle sabiex tkun tajba ghal mal-
jott, pero ma jistax jikkonferma x’gara f'dan il-kaz ghax huwa ma kienx
prezenti. Dwar il-puntali jghid |i ghalkemm huwa ma kienx prezenti meta
tgieghdu, jista jikkonferma I-ammont taghhom ghaliex wara l-in¢ident dawn
kienu ghadhom taht il-jott. Jghid li fejn tgieghdu ezatt huwa ma jistax jghid
ghax ma kienx prezenti meta tqieghdu. Ix-xhud reggha gie mistoqgsi jekk
jizdidux il-puntali jekk ikun hemm ir-rih u jaraw li hemm il-bzonn u din id-
darba x-xhud qal li iva jekk ikun hemm il-bzonn jaghmluhom. Jikkonferma li

dak inhar dak kien I-unika jott li nqaleb.

14. Xehed I-Inginier Paul Cardona fejn spjega li huwa inginier specjalizzat
f’affarijiet marittimi. Jghid i fis-sena 2012 huwa kien gie ikkuntatjat mis-
socjeta Mapfre Middlesea plc, dak iz-zmien Middlesea Insurance, sabiex ihejji
rapport u sabiex jinvestiga |-kagun tal-inc¢ident illi kien sehh fid-9 ta’ Marzu
2012°% fil-yacht yard ta’ Manoel Island. Jghid li huwa mar il-yacht yard fl-10 ta’
Marzu 2012 fejn kien sab il-jott C'est laVie maglub fuqg il-genb taghha
senjatament fuq ix-xellug taghha u l-arblu taghha kien gieghed jistrih mal-jott
Perhaps. Jghid li mill-indagini tieghu, l-inc¢iedent sehh minhabba maltempata
li kienet sehhet fil-lejl ta’ gabel. Jghid li I-jott C’est la vie kien impoggi go cradle
u kienu intuzaw il-puntali. ll-puntali jaghti sapport addizzjonali lid-dghajsa.
Jghid li I-puntali kienu tal-injam. Skont ix-xhud “hija dejjem ir-responsabbilita’
tal-yacht yard illi jikkontrollaw b’mod regolari s-sitwazzjoni tal-kunjardi u f'’kaz
illi dawn jillaxxkaw ikunu jirridu jissikawhom bil-mazza. Dan it-tip ta’ kontroll
suppost illi jsir b’mod regolari. Naturalemnt il-htiega tal-kontroll jizdied fil-kaz
tal-maltemp specjalmnt meta jkun hemm rih gawwi.”’ Ix-xhud jgid i
ghalkemm ra xi puntali mal-art vicin id-dghajsa C’est la vie, dawk ma kinux

bizzejjed meta wiehed jiehu kont tar-rih li kien imbassar.lkompli jghid li huwa

8 Fir-rapport tieghu l-Inginier jaghmel referenza ghal-lejl ta’ bejn id-9 u I-10 ta’ Marzu 2012 — fol 181 tal-
process.
" Fol 179 tal-process.

kien ispezzjona I-cradle ukoll u ma kien sab xejn difettuz fiha, u kkonkluda li I-
incident sehh minhabba |i d-dghajsa ma kelliex puntali ghar-rih li ghamel.
Skontu il-cradle tghawget meta waqgghet id-dghajsa u mhux ghaliex I-materjal
ceda f'xi hin. Il-gsim li kien hemm fl-azzar tal-cradle kien kagun tal-inc¢ident u
li I-cradle ma kellha ebda sinjal ta’ corrosion li seta’ dghajjef I-istruttura. Ix-
xhud ikkjarifika li I-cradle jiehu I-piz vertikali tad-dghajsa; is-sors principali tad-
dghajsa meta tkun fuq I-art huma I-puntali u I-kunjardi. Fir-rapport tieghu I-
Inginier jghid li I-kawza tal-in¢ident kien rih gawwi hafna li kkawza I-jott sabiex

jingaleb fuq ix-xellug.

In kontro-ezami ikkjarifika li I-indagini li ghamel kienet ta’ zewg affarijiet —
indagini dwar I-irjiehat li kien hemm dakinkar u indagini dwar il-cradle. Spjega
li I-ewwel titqgieghed fuq il-cradle (ghalkemm mhux kollha jitgieghda fuq
cradle uhud jitgieghdu fug puntali biss), imbaghad il-yacht yard izzid il-puntali
biex tirrinforza d-dghajsa. Qal li f'dan il-kaz, il-cradle hadet il-piz tad-dghajsa,
il-puntali imbaghad izommuha f’'posta biex ma togghodx tmur min-naha ghal
ohra. Jikkonferma li bhala prattika il-yacht yard jinkarigaw zewg min-nies biex
iduru I-kunjardi meta jkunu jafu li gej ir-rih, pero f'dan il-kaz ma jistax
jikkonferma bil-gurament li lahqu rawha jew lahqu raw li I-kunjardi geghdin
issikatti sew. Ix-xhud spjega li fil-kaz odjern I-ewwel ¢edew il-puntali u bir-rih
li kien hemm qaleb il-cradle. Qal li huwa ¢ééekkja fejn kienet ingasmet il-cradle
u sab li I-metall kien ileqq li jfisser li kien ghadu kif ingasam u mhux marret
ghax il-cradle kienet dghajfa. Dwar id-dinamika tal-akkadut, I-Inginier jghid
hekk:

“Meta inti ghandek dan it-tip ta’ rih jolgot mast, il-mast hafna drabi bir-rih
jibda jivvibra, meta jivvibra dan through the stays tal-vapur jitfa’ dak il-
vibrations fil-hull, il-hull tibda’ tivvibra, meta tivvibra hafna drabi jinhallu
dawk il-kunjardi, jigifieri dik il-pressjoni li ghamel

Qorti: Bil-moviment ta’ caqliq

13



Paul Cardona: Dak il-moviment li jkun hemm, dawn jinhallu u jagghu hekk
jigru l-affarijiet.”®

15. Xehed Jeffrey Custo, amministratur u metrologista fl-uffi¢¢ju meteoroligiku
spjega li bejn id-9 u I-10 ta’ Marzu 2012 it-temp kien pjuttost imqalleb u
grigalata. Ir-rapport ipprezentat mix-xhud jipprovdi s-segwenti informazzjoni
dwar ir-rih li kien hemm nhar id-9 ta’ Marzu 2012: “Northeast force 4 to 5
becoming East Northeast force 7 to gale force 8 by evening and becoming gale
force 8 overnight.”® Ir-rapport juri li fid-9 ta’ Marzu 2012 kien hareg ukoll

‘Twissija ta’ rih gawwi’ fuq il-gzejjer Maltin.

16. Bhala prova dokumentarja gie pprezentat ir-rapport li hejja il-Kaptan Matio
Grech datat 13 ta’ Marzu 2012, fejn iddeskriva dak li sab meta acceda fil-post

tal-akkadut mod:

“The PERHAPS [...] was lying on the hard at Manoel Island Yacht Yard.
Adjacent to it on its port (Windward) side was the sailing yacht C'EST LA
VIE [...] and on its sideboard side the yacht VISION. During the night of
Friday 9th March 2012 during storm force north easterly winds the sailing
yacht C'EST LA VIE toppled off its cradle narrow with its hull missing the
PERHAPS, but its mast landing on the PERHAPS causing damages as listed
below.”0

Ir-rapport imbaghad jghaddi sabiex jelenka d-danni sofferti mid-dghajsa bl-

isem ‘Perhaps’.

17. Prova dokumentarja ohra hija r-rapport iehor intitolat “Follow Up Report”
imhejji wkoll mill-Kaptan Mario Grech (minghajr data) dwar il-cradle li kienet

gieghda zzomm id-dghajsa C’est la u dan jipprovdi hekk:

8 Fol 197 tal-process.
% Fol 203 tal-process.
10 Fol 81 tal-process.

“1. The main supporting beams of the cradle are made up of two section
each having a side support made up of 80x80mm galvanized steel hollow
sections supported on the sided by 40x40mm angle iron and on the inner
part held in by a @50mm round pipe.

2. Each of the two port and starboard side supports were connected to
each other via an adjustable hollow section inserted in the 80x80mm
hollow section support at ground level. This whole cradle was found to
have bent at this adjoining hollow section.

3. The two forward side supports were independent of the two aft
supports with no securing between the fore and aft cradles to form one
whole secure support structure.

4. The main upright supports (80 x 80mm) were found to be constructed
vertical to the ground hence proving limited support to lateral forces
acting on the yacht it supported. The uprights are required to be spread
further apart so that they support the yacht angled inwards thus providing
optimum support, which was not the case.”!!

18. Fir-rapport tal-Inginier Paul Cardona datat 9 ta’ Novembru 2012 taht it-titolu
Cause of Damage inghad hekk “The damage now found and reported upon
has been caused by an incident of very stong winds which caused the vessel to

fall on its port side.”*?

Ikkunsidrat

L-Azzjoni Attrici.

19. Fl-ewwel talba taghhom I-atturi ged jitolbu dikjarazzjoni li I-konvenuti jew min

minnhom huma “unikament responsabbli ghall-incident fug deskritt u ghad-

danni kollha li bhala konsegwenza tal-istess garrbu r-rikorrenti.”

11 Fol 55 tal-process.
12 Fol 183 tal-process.

20. ll-Qorti titlag mill-premessa li f'dan il-kaz m’hemmx dubju — anke in vista ta’
dak li inghad fir-rapporti tal-esperti li gew inkarigati ex parte sabiex
jirrapportaw il-hsarat imgarrba — li |-hsarat |i garbet id-dghajsa tal-attur
Anthony Bonello hija konsegwenza diretta tal-akkadut meta d-dghajsa
proprjeta tal-konvenut Nicholas Schembri waqghet minn posta u l-arblu
taghha waqga’ fuq id-dghajsa tal-attur fil-lejl ta’ bejn id-9 ta’ Marzu u I-10 ta’
Marzu 2012 u kkaguna d-danni reklamati mill-atturi. Hadd mill-konvenuti
ma jimputa xi tort fuq l-attur.  Ghall-kuntrarju tista’ tghid li ged iwahhlu
f’xulxin. L-assikurazzjoni attrici ged tfittex ghad-danni li hallset b’surroga lill-
attur l-iehor. L-attur ged ifittex ghall-ammont tad-danni li ma rkuprax

minghand l-assikurazzjoni attrici.

21. Jehtieg ghalhekk i jigi determinat jekk ghal dak li sehh hemmx

responsabbilita’ fuq spallejn il-konvenuti jew min minnhom.

22. Ir-responsabbilta ghad-danni tista’ tkun wahda kuntrattwali, u cioe
responsabilta ghal danni |i jemanu minn nuqgas ta’ ezekuzzjoni ta’
obbligazzjoni li jkun gie ikkuntrattat!3, jew inkella extra-kuntrattwali jew
akwiljani (li titnissel minn delitt jew kwazi delitt) u cioe responsabbilta ghal
danni kagunati minn kwalsiasi fatt illec¢itu, sew jekk jigi kommess b’dolo jew
malizja, sew jekk jigi maghmul bis-sempli¢i negligenza jew kolpa u htija ¢ivili*4.
Ir-responsabbilta ghad-danni tista’ wkoll temani minn provvediment legali li
jistipula cirkostanza jew cirkostanzi partikolari meta hemm responsabbilta

ghal rizaréiment ta’ danni.

23, Kif intgal fis-sentenza “Godwin Azzopardi vs Paul Azzopardi” moghtija minn

din il-Qorti diversament presjeduta fil-31 ta’ Jannar, 2003 (mhux appellata):

13 Artikolu 1125 et seq tal-Kodi¢i Civili.
14 Artikolu 1030 et seq tal-Kodi¢i Civili.000

“Huwa principju generali bil-wisg notorju illi n-natura u Il-indoli ta' I-
azzjoni ghandhom jigu dezunti mit-termini ta' l-att li bih jinbdew il-
proceduri. ll-'kawza' ta' domanda hija r-raguni guridika taghha, ossija
I-fundamentum agendi taghha (Vol. XI p 401). Din il-kawza, li hija I-
origini tad-domanda, tiddistingwi ruhha mill-oggett tac-citazzjoni, li
huwa "cio" che e" attualmente domandato" (Vol. X p 926);”

(...)

"Dan ghaliex il-Qorti ghandha togghod biss fuq il-kawzali u t-talba
dedotta, u xejn izjed" (Vol. XXXIX P | p 243). Li jfisser li I-Qorti ghandha
fl-ghoti tas-sentenza taghha togghod rigorosament fil-limiti tal-
kontestazzjoni, u entro it-termini tac-citazzjoni u ta' I-eccezzjonijiet;”

24. Minn qari tar-rikors promotur jirrizulta illi I-atturi mhux isejsu l-azzjoni
taghhom kontra s-soc¢jeta’ konvenuta fuq pretiza ta’ ksur tal-obbligi taghha
naxxenti minn kuntratt ta’ depozitu bi hlas fit-termini tal-artikoli 1899 et
sequitur tal-Kodici Civili intitolati “Fuq l-obbligi tad-Depozitarju”. Dan ghaliex
kienu l-istess atturiilli rabtu I-azzjoni taghhom mal-artikoli 1031 u 1032 (1) tal-
Kodi¢i Civili'® bl-ebda referenza fil-premessi ghall-kuntratt |i evidentement
kien hemm fil-hin tal-akkadut bejn I-attur u s-socjeta’ konvenuta. L-atturi ged
jixlu liz-zewg konvenuti b’culpa aquiliana fit-termini tal-artikoli 1031 u 1032

tal-Kodici Civili minnhom ¢itati fir-rikors promotur.

25. Kull wiehed iwiegeb ghall-hsara li tigri bi htija tieghu (Artikolu 1031 — Kap.16).
Jitgies fi htija kull min fl-azzjonijiet tieghu ma juzax il-prudenza, diligenza, u I-
attenzjoni ta’ bonus pater familias (Artikolu 1032). Ghalhekk kull persuna i
ghaliex trid, jew ghaliex nagset mill-prudenza jew diligenza, taghmel jew
tonqgos li taghmel xi haga li biha tikser dmir impost fugha mil-ligi, hija obbligata

thallas ghall-hsara li ssehh minhabba f’hekk, ukoll jekk dan ikun sar minghajr

15 Ara |-hames premessa tar-rikors guramentat.

26.

27.

il-hsieb li taghmel hsara lil haddiehor (Artikolu 1033 tal-Kapitolu 16).
Finalment |-Artikolu 1045 tal-Kodici Civili jistabbilixxi kif jitgiesu d-danni u dan
billi jghid li I-hsara li I-persuna responsabbli ghandha twiegeb ghaliha, skont
id-dispozizzjonijiet ta’ gabel, hija t-telf effettiv li I-eghmil taghha jkun gieb
direttament lill-parti li tbati |-hsara, l-ispejjez li din il-parti setghet kellha
taghmel minhabba |-hsara, it-telf tal-paga jew gliegh iehor attwali, u t-telf ta’
gliegh li tbati ‘l quddiem minhabba inkapacita ghal dejjem, totali jew parzjali,
li dak l-eghmil seta’ jgib. Is-somma li ghandha tigi moghtija ghal din I-
inkapacita tigi stabbilita mill-qorti, wara li tqgis i¢-cirkostanzi tal-kaz u b’'mod
partikolari, ix-xorta u grad ta’ inkapacita ikkagunata, u I-kondizzjoni tal-parti li

tbati |-hsara.

Dawn il-principji gew kkunsidrati diversi drabi mill-qrati nostrana fosthom fis-
sentenza ta’ din il-Qorti diversament preseduta tat-12 ta’ Dicembru 2002 fil-
kawza fl-ismijiet Emmanuel Sammut et vs. Chief Government Medical

Officer et (Cit Nru 2804/1996) fejn gie reaffermat li:

[...] ghal dik li hija responsabbilta” tal-incident de quo skond I-artikolu
1031 tal-Kap 16 jinghad li “kull wiehed iwiegeb ghall-hsara li tigri bi htija
tieghu”. (“Paul Zahra vs Direttur tad-Dipartiment tax-Xoghlijiet Pubblici”
- A.C. 3 ta’ Dicembru 1991). llli ai termini tal-artikolu 1032 tal-Kap 16
“jitqies fi htija kull min bl-eghmil tieghu ma juzax il-prudenza, id-diligenza,
u |-hsieb ta" missier tajjeb ta* familja”. llli fis-sentenza “Anthony Zerafa vs
Joseph Sacco” (P.A. (RCP) 29 ta® Marzu 2001) inghad illi “minn dawn I-
artikoli kollha ma hemm I-ebda dubiju li kull min minhabba n-nuqgqgas ta
attenzjoni tieghu, b'negligenza u b'nugqgas ta’ prudenza fil-grad rikjest
mill-ligi jikkawza bl-atti jew bin-nuqgasijiet tieghu jikkawza hsara lill-
haddiehor, ghandu jirrispondi ghal tali hsara hekk ikkawzata, u dan jaghti
lok kemm ghall-azzjoni kriminali u kemm ghall-azzjoni civili”.

F’azzjoni ghad-danni bhalma hi dik odjerna, sabiex attur ikollu success fit-
talbiet tieghu jehtieglu I-ewwelnett jipprova illi sehh fatt dannuz bi ksur tal-

ligi, illi dak il-fatt dannuz huwa rizultat ta’ ghagir ta’ konvenut li nagas li jagixxi

28.

29.

bil-prudenza, bid-diligenza u bil-hsieb ta’ missier tajjeb tal-familja; u t-tielet
id-danni subiti. Jehtieg ghalhekk fuq kollox i jigi stabbilit in-ness bejn id-danni
subiti u l-agir dannuz. Fis-sentenza George Thomas Davison vs. Joseph
Azzopardi noe deciza mill-Qorti tal-Appell Kummergjali fit-2 ta’ Marzu 1962

inghad hekk:

“mill-analisi tal-istess disposizzjonijiet tal-ligi jirrizulta illi ghall-
applikazzjoni taghhom ghandhom jikkonkorru tliet elementi, li huma (1) il-
fatt dannuz illecitu, (2) I-imputabilita tal-istess fatt ghal min ikun ghamlu,
u (3) id-dannu kagunat minn dak l-istess fatt. Dawn it-tliet elementi
ghandhom bilfors jikkonkorru f'delitt civili, jew fi kwazi-delitt [...] mhux
bizzejjed li tigi konstata I-htija, imma hu mehtieg ukoll li jigi stabbilit li dik
il-htija kkagunat dannu attwali u valutabbli u pruvat b’mod cert.”

Element kardinali fl-evalwazzjoni tar-responsabbilita’ ghad-danni huwa I-
prevedibilita’ o meno tad-dannu reklamat b’konsegwenza tal-agir jew
ommissjoni ta’” min ikkaguna I-fatt dannuz. Il-possibilita’ remotissima ta’
danni tista’ tiskolpa lil min ikun mixli li kkaguna d-danni. Bil-maglub, jekk id-
dannu li gie kkagunat kien ragonevolment prevedibbli, min bl-ghagir tieghu
wassal ghall-fatt dannuz jitgies li ma agixxiex bi prudenza, b’diligenza u bil-

hsieb ta’ missier tajjeb tal-familja u ghalhekk huwa responsabbli ghad-danni

konsegwenza tal-fatt dannuz.

Kif gie ritentu fis-sentenza Joseph Apap vs. Frank Borg pro et noe moghtija

mill-Qorti tal-Appell (sede Superjuri) fit-2 ta’ Gunju 2009:

“In-nozzjoni tal-colpa fis-sistema legali taghna hija bazata fuq il-
prevedibbilita® (Annunziato D’Amato et v. Joseph Camilleri et., 3 ta’
Marzu 1958, Vol XL11 p1 p 74) u biex ikun hemm lok ghad-danni jehtieg li
wiehed seta’ jipprevedi d-dizgrazzja |i kkagunat id-dannu. II-
prevedibbilita® trid tkun ta’ probabilitajiet ragonevoli u mhux ta’
possibilita’ remotissima u inverosimili: Francis Coleiro nomine v. Carmelo
Cassar, 24 ta’ April 1964. ll-gudizzju ta’ din I-prevedibbilita” fil-konkret hu

mbaghad effettwat skond il-kriterji ta’ dik id-diligenza u attenzjoni tal-
bonus paterfamilias li jippreciza I-Artikolu 1032.”

ll-Prevedibilita’ vs. Forza Magguri
30. Tenut kont ic-cirkostanzi partikolari ta’ dan il-kaz,marbut sfig mal-
konsiderazzjonijiet dwar il-prevedibilita’” hemm |-eccezzjonijiet tal-konvenuti

illi dak li sehh kien rizultat ta’ forza magguri.

31. In vista tad-difiza mressga mill-konvenuti, il-punt tat-tlug u li ser jigi I-ewwel

ikkonsidrat huwa Artikolu 1029 tal-Kodici Civili li jiprovdi li

“Kull hsara li tigri b’accident jew b’forza magguri, ibatiha, fin-nuqqas ta’
dispozizzjoni espressa tal-ligi li tghid il-kuntrarju, dakilli fuq il-persuna jew

il-beni tieghu tigri I-hsara.”

32. Inghad fis-sentenza Mario Borg vs. Dr Mark Busuttil noe deciza mill-

Prim’Awla fis-27 ta’ Gunju 2019 li

“ll-forza magguri hija wahda mill-grajjiet li jeskludu r-responsabilita’
delittwali, ghaliex ma tistax tigi evitata bl-uzu tad-diligenza normalment
mistennija f'sitwazzjoni partikolari. Ghalkemm mhux normalment isir
hekk fil-kamp civili, koncettwalment, il-forza magguri tista’ tigi maghzula
mill-kaz fortuwitu (dak li fil-ligi Ngliza jissejjah Act of God) li hu fatt kollu
kemm hu barrani ghall-kondotta tal-agent u tali li jikkostitwixxi I-unika
kawza tal-grajja. Min-naha |-ohra, twassal ghall-forza magguri dik il-grajja
li, ghalkemm ikkawzata mill-agent, ma tiddependi bl-ebda mod mill-
kuxjenza jew ir-rieda tieghu, billi tigi pprovokata minn forza irrezistibbli
tan-natura. B’danakollu, id-distinzjoni hija iktar ta’ siwi akkademiku milli
prattiku, ghaliex kemm il-kaz fortuwitu kif ukoll il-forza magguri jrid
ikollhom il-karatteristici tal-e¢¢ezzjonalita®, tal-inevitabilita® u, kultant,
tal-imprevedibilita’. Meta I-grajja tkun inevitabbli, ikun hemm in-nuqgqgas
tar-rapport ta’ kawzalita® bejn il-fatt u d-dannu, u ebda risarciment ma

jkun dovut mill-awtur tal-fatt, ghalkemm ikun materjalment partecipi fl-
azzjoni.”®

33. ll-gurisprudenza tghallem |i biex tirnexxi d-difiza tal-kaz fortuwitu, mhux
bizzejjed li jkun hemm grajja mhux tas-soltu, sproporzjonata, u li tigri mill-forzi
tan-natura, imma jehtieg li din tkun inevitabbli, b’'mod li ma tistax tigi evitata
bid-diligenza ordinarja tal-bonus pater familias. Min jallega ¢irkostanza bhal

din, jaqa’ fuqu I-piz li jippruvaha.

34, Sabiex jigi ppruvat li dak illejl li sehh |-akkadut kien hemm rih gawwi, ingib
bhala xhud rapprezentant tal-ufficju metrologiku. M’huwiex ikkontestat
langas mill-attur Bonello li dak illejl kien hemm rih gawwi. [I-Qorti izda taghraf
li llum il-gurnata t-tbassir tat-temp johrog minn granet qabel. Fid-9 ta’ Marzu
2012 hareg twissija li ser ikun hemm rih gawwi matul il-gurnata u I-lejl. Tant
hu hekk illi  kemm l-attur Bonello u kemm il-konvenut Schembri marru
jiccekkjaw li m’ghandhom xejn fuq il-jotts taghhom i jistghu itiru jew
jikkawzaw hsara u min-naha tas-socjeta konvenuta hija kienet certa li jkollha
tnejn mill-haddiema taghha sabiex jaghmlu ronda tal-jottijiet sew gabel kif
ukoll wagt il-hin li kien imbassar ir-rih gawwi. lI-Qorti tqis ghalhekk li r-rify kien
wiehed prevedibbli u kien jimporta fuq is-so¢jeta konvenuta li tiehu dawk il-
mizuri mehtiega sabiex fil-limiti tal-possibbli jittiehdu I-prekawzjonijiet

mehtiega sabiex tigi evitata |-hsara.

35. Ghalkemm il-grigalati fil-gzejjer Maltin m’humiex xi haga tal-kuljum, langas
ma jista jinghad li din kienet I-ewwel darba li kellna rih gawwi mill-grigal. Tant
li mill-provi deher li s-socjeta konvenuta stess ghandha standard procedures

ta’ x'ghandu jsir meta jkun imbassar li ha jkun rih gawwi. Inghad mis-socjeta’

16 Ara wkoll Michael Camilleri vs. Emanuel Camilleri et de¢iza mill-Prim’Awla fil-15 ta’ Lulju 2022;
John Camilleri et vs. Captain Morgan Leisure Ltd dec¢iza mill-Prim’Awla fl-1 ta’ Dicembru 2011;
George Holland vs. ll-bastiment Maryanne moghtija mill-Prim’ Awla fis-7 t’Ottubru 2015.

konvenuta |i bhala procedura, apparti li jkollhom impjegati zejda sabiex
jissorveljaw il-jottijiet, dawn I-impjegati ghandhom iduru |-jottijiet u jaraw li s-
sapport huwa wiehed adegwat u f'postu, u fejn ikun hemm il-bzonn izidu dak
is-sapport. Sfortunatament izda ma giex muri fil-mori ta’ dawn il-proceduri
x'verament sar, jekk gewx i¢cekkjati I-puntali tad-dghajsa tal-konvenut, jekk

zidux il-puntali fuq I-istess dghajsa jew xi prekawzjonijiet hadu.

36. Li bhala prekawzjoni zdiedu |-haddiema hija azzjoni tajba fic-¢irkostanzi in
dizamina izda mhux suffi¢cjenti. Il-procedua gieghda hemm biex tigi segwieta
izda jmiss ukoll jigi ppruvat li dik il-procedura verament giet segwita. Din il-
Qorti tqis li dak li gie ipprezentat huwa biss rapport minn persuna li gaghad
fug dak li qallu haddiehor; dan ix-xhud fil-fatt fl-ebda hin ma seta’ jikkonferma
li I-puntali tad-dghajsa tal-konvenut gew iccekjati, lanqas kien f’'posizzjoni
jghid jekk zidux puntali u langas ma jista’ jghid kif waqa I-jott tal-konvenut.
Hadd mill-haddiema li raw il-jott jaga’ ma tressaq bhala xhud sabiex jixhdu

dwar ezatt x’gar u x'raw huma b’ghajnejhom.

37. ll-Qorti langas ma tista’ tinjora I-fatt li gie ppruvat li ma kien hemm ebda
dghajjes ohra li dak inhar inqalbu jew sarilhom xi hsarat bir-rih; li kieku kien
ir-rin wahdu minghajr negligenza umana, wiehed jifhem li I-istess rih kien ihalli

herba shiha fil-yacht yard.'’

38. Iz-zewg esperti teknici imgabda ex parte mill-partijiet rispettivament
ikkonfermaw li I-akkadut sehh minhabba r-rih pero jghidu wkoll li tali akkadut
sehh ghaliex ma kienx hemm sapport adegwat meta mqgabbel mar-rih li kien

imbassar. Filwaqt li I-Kaptan Grech jghid li I-craddle tad-dghajsa tal-konvenut

17 Ara John Camilleri et vs. Captain Morgan Leisure Ltd de¢iza mill-Prim’ Awla fl-1 ta’ Dicembru 2011;
George Holland vs. Il-bastiment Maryanne moghtija mill-Prim’Awla fis-7 t’Ottubru 2015; Elmo
Insurance Ltd vs. Carlo Sciberras noe de¢iza mill-Qorti tal-Appell (sede Inferjuri) fis-17 ta’ Gunju 2019.

39.

40.

41.

ma kinitx b’sahhitha bizzejjed biex izomm il-piz tad-dghajsa tal-konvenut li
wagqghet, I-Inginier Cardona jispjega li I-craddle tad-dghajsa tal-konvenut
cediet meta bi¢-¢caqliq tad-dghajsa hija ingalbet u nkisret bil-piz tad-dghajsa.
Jixhed pero’ I-cradle ¢ediet u inkisret mhux ghax ma kinitx b’sahhitha bizzejed
jew ghaliex kellha s-sadid izda ghaliex il-piz waga b’tali mod li I-craddle ma
kinitx iddisinjata li tiehu dak il-piz f'dak lI-angolu li waqghet u allura ¢ediet ghal
piz tal-jott. L-istess espert jghid li minfejn inqasmet il-craddle kien jidher li

huwa frisk u ma kien hemm I-ebda sinjali ta’ sadid fugha.

Din il-Qorti thoss li f'dan il-kaz ghandha togghod fuq Il-ispjega moghtija mill-
Inginier Cardona propju ghaliex huwa kien mar fuq il-post meta d-dghajsa
proprjeta tal-konvenut kienet ghada ma gietx imcaqalga wara li sehh I-

inc¢ident.

II-Qorti fehmet li bir-rih gawwi ta’ dakinhar id-dghajsa tal-konvenut bdiet
ticcaglaq / titbandal b’moviment li per konsegwenza cedew il-puntali li
fughom kienet qed isserrah id-dghajsa tal-konvenut. Fehmet li I-ghan tal-
craddle huwa li zomm id-dghajsa f'posta izda huma I|-puntali li ghandhom I-
iskop li d-dghajsa ma taghmilx movimenti anke f'kaz ta’ rih gawwi. Tant dan
huwa I-kaz li skont ir-rapprezentant tas-socjeta konvenuta, hafna mid-
dghajjes li hemm fl-istess yacht yard huma mserhin biss fug puntali u
m’ghandhomx craddles. Qatt ma ingabet prova mis-socjeta konvenuta li ma
kienx hemm post fejn jizdiedu aktar puntali mad-dghajsa tal-konvenut. Jekk
is-so¢jeta konvenuta hasset li ma kellix izzid il-puntali ghax hemm il-craddle
dak huwa nuggas taghha ghaliex il-craddle u I-puntali jintuzaw ghal ghanijiet

differenti.

Ghandu jinghad li mill-provi irrizulta u anke gie kkonfermat mir-

rapprezentanti tas-socjeta konvenuta stess, li s-sapport tad-dghajjes u cioe il-

42.

43.

puntali huma responsabbilita esklussiva taghhom u ebda sid tad-dghajsa ma
jista’ jmisshom, inaqqas jew izid minnhom. Dan ifisser ghalhekk li kienet s-
soc¢jeta konvenuta li kellha tassigura li d-dghajsa tal-konvenut kellha bizzejjed
puntali sabiex tilga’ ghar-rih |i kien imbassar u ma taghmilx movimenti li

jistghu iwasslu ghal dak li eventwalment sehh.

In vista ta’ dawn il-konsiderazzjonijiet il-Qorti hi tal-fehma li ma rrizulta xejn li
ma kienx prevedibbli jew irrezistibbli. B’diligenza ordinarja dan |-akkadut
seta’ jigi evitat u ghalhekk ma tagbilx mad-difiza tal-konvenuti li dan sehh
minhabba forza magguri. Intwera b’mod ¢ar ukoll li r-responsabbilita’ hija
unikament tas-socjeta konvenuta. Gie mahluf mill-esperti teknici li d-dghajsa
cediet ghaliex ma kellhiex puntali bizzejjed ghar-rih li kien imbassar. U
galadarba |-puntali huma responsabbilita tas-soéjeta konvenuta, sehhet
negligenza min-naha taghha meta nagset milli tassigura li d-dghajsa tal-
konvenut li kienet biswit dik tal-attur kellha bizzejjed puntali sabiex tilga’
ghar-rih gawwi li kien imbassar kif ukoll li nagset milli tassigura li I-puntali li

kien hemm ma kienux illaxkaw.

Irrizulta kjarament illi hemm ness dirett bejn in-nuggasijiet tas-socjeta’
konvenuta li wassal sabiex id-dghajsa tal-konvenut fil-kura u kustodja taghha
teghleb bil-konsegwenza li I-arblu taghha waga’ fuq id-dghajsa tal-attur, u d-
danni konsegwenzjali sofferti mill-attur fl-opra tal-bahar tieghu.
Ghaldagstant il-Qorti ged tiddeciedi illi hija s-so¢jeta konvenuta unikament
responsabbli ghall-fatt dannuz u li fit-termini tal-artikoli 1032 u 1033 tal-
Kodic¢i Civili ghandha taghmel tajjeb ghad-danni konsegwenzjali reklamati

mill-atturi.

44,

45.

46.

47.

48.

49,

Liwkidazzjoni tad-danni

Hekk determinat li s-soéjeta konvenuta Manoel Island Yacht Yard Ltd hija
responsabbli ghad-danni reklamati mill-atturi imiss issa li jigi determinat il-

quantum tad-danni.

Is-socjeta attrici gieghda titlob il-hlas tas-somma ta’ sittax-il elf tmien mija
tnejn u sittin ewro tnejn u tletin centezmu (€16,862.32) in kwantu ghal
erbatax-il elf hames mija tnejn u sittin ewro tnejn u tletin ¢entezmu
(€14,562.32) favur s-socjeta attrici EImo Isurance Limited u in kawntu ghal

elfejn u tlett mitt ewro (€2,300) favur |-attur Anthony Bonello.

II-Qorti rat li l-attur Bonello huwa kopert b’assikurazzjoni mas-socjeta
assiguratrici ElImo Insurance u li ghandha obbligu kuntrattwali li thallas lill-

asskiurat taghha fic-cirkostanzi odjerni.

Ir-rapprezentanta tas-socjeta attrici, Fiona Zammit, ipprezentat kopja tal-
ircevuti tad-danni li soffrew u li gew attwalment imhallsa. Dawn I|-ir¢evuti ma
gewx ikkontestati mill-konvenuti. 1I-Qorti tqis li I-atturi sehhilhom jippruvaw

sodisfacentement il-quantum tad-danni minnhom reklamati.

Ghalhekk qed tillikwida d-danni li ghalihom hi responsabbli s-soc¢jeta’
konvenuta fis-somma ta’ sittax-il elf tmien mija tnejn u sittin ewro tnejn u

tletin centezmu (€16,862.32).

Imghax Legali

Meta l-ammont pretiz in linea ta’ danni ma jkunx danni da liquidarsi imma

jkun ammont definit u indikat fl-att promotur, kif gara fil-kaz odjern, il-Qorti

25



tista’ tordna li I-imghax legali jibda jiddekorri mid-data tal-prezentata tal-
kawza (ara Mario Sacco vs. Peter F. Muscat Scerri et. - Qorti tal-Appell (sede

Superjuri) - 31 ta’ Jannar 2003). Fil-kaz odjern it-8 ta’ Mejju, 2015.

Decide

Ghal dawn il-motivi I-Qorti ged taqgta’ u tiddeciedi I-kawza billi,

1. Tilga’ l-ewwel eccezzjoni tal-konvenut Nicholas Schembri u tiddikjara illi |-
konvenut Nicholas Schembri ma hux responsabbli ghall-incident mertu tal-

kawza;

2. Tichad l-ewwel e¢éezzjoni tas-socjeta konvenuta Manoel Island Yacht Yard Ltd

fejn eccepiet li ma hiex il-legittimu kontradittur;

3. Tichad ir-rimanenti e¢éezzjonijiet tas-soc¢jeta konvenuta Manoel Island Yacht

Yard Ltd;

4. Tilqa’ lI-ewwel talba tal-atturi, tiddikjara lis-socjeta konvenuta Manoel Island
Yacht Yard Limited unikament responsabbli ghall-incident mertu tal-kawza li
sehh fil-lejl ta’ bejn id-9 u |-10 ta’ Marzu, 2012 fil-Manoel Island Yacht Yard
gewwa |-Gzira, u ghad-danni kollha kagunati lil yacht tal-attur fl-istess inc¢ident

kif reklamati mill-atturi;

5. Tilga’ t-tieni talba tal-atturi, tillikwida d-danni sofferti mill-atturi fl-ammont
komplessiv ta’ sittax-il elf tmien mija tnejn u sittin ewro, u tnejn u tletin
centezmu (€16,862.32) in kwantu ghal erbatax-il elf hames mija tnejn u sittin

ewro tnejn u tletin ¢entezmu (€14,562.32) favur s-socjeta attrici Elmo

Isurance Limited u in kawntu ghal elfejn u tlett mitt ewro (€2,300) favur l-attur

Anthony Bonello;

. Tilga’ it-tielet talba tal-atturi, tikkundanna lis-socjeta konvenuta Manoel

Island Yacht Yard Limited thallas lill-atturi -ammont komplessiv ta’ sittax-il elf
tmien mija tnejn u sittin ewro tnejn u tletin centezmu (€16,862.32) in kwantu
ghal erbatax-il elf hames mija tnejn u sittin ewro tnejn u tletin ¢entezmu
(€14,562.32) favur s-socjeta attrici EImo Isurance Limited u in kawntu ghal
elfejn u tlett mitt ewro (€2,300) favur I-attur Anthony Bonello, bl-imghax legali
mit-8 ta’ Mejju, 2015.

Bl-ispejjez kontra s-socjeta’ konvenuta Manoel Island Yacht Yard Limited.

Mogrija.

Robert G. Mangion
Imhallef
28 ta’ Frar 2023

Lydia Ellul

Deputat Registratur

